
Vishnu Prarthana

વિષ્ણુપ્રાર્થના

સંવત્સરાન્તે સુપ્તોત્થિતે અચ્યુતે કરણીયા પ્રાર્થના ।
(VishNu Prayer to be recited on VishNu’s waking up after

the end of year-long sleep)

એવં સંવત્સરસ્યાન્તે તતઃ સુપ્તોત્થિતેઽચ્યુતે ।
સંયક્ સમ્પૂજ્ય વિપ્રર્ષે તમેવ પુરુષોત્તમમ્ ।
પ્રણમ્ય પ્રાર્થયેદ્વિદ્વાન્ શુચિઃ સ્નાતો યથાવિધિ॥ ૧૧॥
નમો નમસ્તેઽચ્યુત સઙ્ક્ષયોઽસ્તુ પાપસ્ય વૃદ્ધિં  સમુપૈતુ પુણ્યમ્ ।
ઐશ્વર્યવિત્તાદિ સદાઽક્ષયં મેઽક્ષયા ચ મે સન્તતિરચ્યુતાસ્તુ॥ ૧૨॥
યથાચ્યુતસ્ત્વં પરતઃ પરસ્માત્સ બ્રહ્મભૂતાત્પરતઃ પરાત્મન્ ।
તથાચ્યુતં મે કુરુ વાઞ્છિતં યન્મયા પદં પાપહરાપ્રમેય॥ ૧૩॥
અચ્યુતાનન્ત ગોવિન્દ પ્રસીદ યદભીપ્સિતમ્ ।
તદક્ષયમમેયાત્મન્કુરુષ્વ પુરુષોત્તમ॥ ૧૪॥
એવમન્તે સમભ્યર્ચ્ય પ્રાર્થયિત્વા તથાશિષઃ ।
યથાવન્મુનિશાર્દૂલ ચ્યુતિં  નાપ્નોતિ માનવઃ॥ ૧૫॥
ઇતિ વિષ્ણુધર્મેષુ ષટ્વિંશોઽધ્યાયાન્તર્ગતા   વિષ્ણુપ્રાર્થના સમાપ્તા ।

